3 ТРАКТАТА «АБ  ГОТАХ»  ЕПІСКАПА  ІАРДАНА 

Пра славян і балтаў
(Пераклад з рускай мовы і каментарый Г. Штыхава.)

Ад вытока р. Вістулы (Віслы) на вялікіх прасторах атабарылася шматлюднае племя венедаў. Хоць назвы іх змяняюцца цяпер у залежнасці ад розных плямёнаў і мясцовасцяў, але галоўным чынам яны называюцца склавінамі і антамі... У вусці Вістулы (Віслы) жывуць «нейкія» відывары. За імі бераг акіяна трымаюць айсты (аэсты) зусім мірны народ.

Нордан. О пронсхожденнн н деяннях готов. М., 1960.

КАМЕНТАРЫЙ
Венеды — найстаражытнейшая назва славян, якая сустракаецца ў I—II стст. нашай эры ў працах антычных аўтараў Плінія Старэйшага, Тацыта, Пталемея. Паводле вызначэння Іардана, венеды жылі на поўнач ад вытока ракі Вістулы (Віслы).
Анты — назва славянскіх плямёнаў VI — пачатку VII ст. у візантыйскіх і гоцкіх пісьменнікаў. Жылі пераважна паміж Днястром і Дняпром.
Грамадскі лад — ваенная дэмакратыя. Ваявалі з готамі, Візантыйскай імперыяй, аварамі.
Склавіны (склавены) — назва ў візантыйскіх і гоцкіх пісьменнікаў славянскіх плямёнаў, якія, на думку Іардана, у VI ст. насялялі тэрыторыю ад Віслы да Дняпра і сярэдняга цячэння Савы. Разам з антамі вялі барацьбу з суседнімі плямёнамі і з Візантыйскай імперыяй.
Айсты (аэсты) назва балтаў. Паводле Іардана, паселішчы айстаў цягнуліся ад акіяна, гэта значыць ад Балтыйскага мора на ўсход. Балты — група індаеўра-пейскіх плямёнаў і народаў, якія гаварылі ці гавораць на балтыйскіх мовах (літоўцы, латышы, прусы, яцвягі, земгалы, селы, куршы). Тэрмін «балты» ўпершыню ўведзены ў 1845 г.

З«ГОЦКАЙ  ВАЙНЫ ПРАКОПА КЕСАРЫЙСКАГА

(Пераклад з рускай мовы Г. Штыхава.)

Гэтыя плямёны славян і антаў не кіруюцца адным чалавекам, але здаўна жывуць у народапраўстве [дэмакратыі], і таму ў іх шчасце і няшчасце ў жыцці лічыцца справай агульнай. Гэтаксама і ва ўсім астатнім, можна сказаць, у абодвух гэтых вышэй названых варварскіх плямёнаў усё жыццё і ўзаконенні аднолькавыя. Яны лічаць, што толькі адзін бог, тварэц маланак, з'яўляецца ўладыкай над усімі, і яму прыносяць у ахвяру быкоў і спраўляюць іншыя свя-

шчэнныя абрады. Лёсу (долі) яны не ведаюць і наогул не прызнаюць, што ён у адносінах да людзей мае якую-небудзь сілу. Калі ім вось-вось пагражае смерць, або калі іх ахоплівае хвароба, ці на вайне яны пападуць у небяспечнае становішча, дык даюць абяцанні, што калі выратуюцца, то адразу прынясуць богу ахвяру за сваю душу, і, пазбегнуўшы смерці, яны прыносяць у ахвяру тое, што абяцалі, і думаюць, ужо выратаванне імі куплена цаной гэтай ахвяры. Яны ўшаноўваюць і рэкі, і німфаў, і ўсялякіх дэманаў, прыносяць ахвяры ўсім ім і прыдапамозе гэтых ахвяр варожаць.

Жывуць яны ва ўбогіх хацінах, на вялікай адлегласці адзін ад аднаго, і ўсе яны часта змяняюць месцажыхарства.

Уступаючы ў бітву, большасць ідуць на ворага са шчытамі і дроцікамі ў руках, панцыраў жа яны ніколі не надзяваюць; іншыя не носяць ні кашуляў (хітонаў), ні плашчоў, а адны толькі штаны, і ў такім выглядзе ідуць на бітву з ворагамі...

Белоруссня в эпоху феодалнзма. Т. 1. Мн., 1959. С. 23—24.

З «СТРАЦЕГІКОНА» МАЎРЫКІЯ

(Пераклад з рускай мовы Г. Штыхава.)

Плямёны склаваў (склавінаў) і антаў аднолькавыя па сваім спосабе жыцця, і па норавах; свабодныя, яны ніякім чынам не схільныя ні стаць рабамі, ні падпарадкоўвацца, асабліва на сваёй зямлі. Яны шматлікія і вынослівыя, лёгка пераносяць жару і хо-лад, і дождж, і галізну цела, і нястачу ежы. Да пры-бываючых да іх іншаземцаў яны адносяцца ласкава... Тых, хто знаходзіцца ў іх палоне, яны не трымаюць у рабстве на працягу неабмежаванага часу, як астат-нія плямёны, але, вызначыўшы для іх дакладны час, прапануюць ім выбар: ці яны жадаюць вярнуцца дадому за пэўны выкуп ці застануцца як свабодныя людзі і сябры. У іх мноства рознай жывёлы і зерня, якія складзены ў скірды, у асаблівасці проса і пол-бы...

Жывуць яны сярод лясоў, рэк і цяжкадаступных балот, робяць шмат з розных бакоў выхадаў з сваіх жытлаў па прычыне спасцігаючай іх небяспекі; усё каштоўнае з сваіх рэчаў яны закопваюць у патайні-ках, не трымаючы нічога лішняга. Яны любяць рабіць напады на сваіх ворагаў у месцах лясістых, вузкіх і абрывістых. 3 выгадай для сябе карыстаюцца заса-дамі, нечаканымі нападамі і хітрыкамі, ноччу і днём прыдумваючы шматлікія пасткі...

Кожны мужчына ўзброены дзвюма невялікімі дзі-дамі, а некаторыя з іх шчытамі, моцнымі, але цяжка-пераноснымі. Карыстаюцца яны таксама драўлянымі лукамі і невялікімі стрэламі... У іх шмат правадыроў і яны часта бываюць не згодны паміж сабой...
Свод древнейшнх письменных известий о славянах. Т.  1. М.,  1991. С. 369, 371.

З«АПОВЕСЦІ АБ МІНУЛЫХ ЧАСАХ»
Пра славян, іх суседзяў, пра Кіеў і першых яго князёў

Урыўкі па Лаўрэнцьеўскім спісе

(Пераклад са старажытнарускай мовы У. Кароткага. Прадмова Г. Штыхава.)
«Аповесць аб мінулых часах» («Аповесць мінулых гадоў»), летапісны звод — адзін з найбольш значных сярэднявечных гісторыка-мастацкіх твораў усходняга славянства. Паколькі летапіс увабраў у сябе вялікую колькасць аповедаў, легенд, паданняў, ён уяўляе выключную цікавасць як для гісторыкаў, так і для філолагаў. «Аповесць» можна лічыць родапачынальніцай беларускай, украінскай і рускай літаратур.
Знакаміты летапіс ствараўся ў Кіеве паступова, у некалькі этапаў. Канчатковы выгляд ён набыў у дру-гім дзесяцігоддзі XII ст. Твор атрымаў назву ад свайго загалоўка «Се повестн времяньных лет, откуду есть пошла Руская земля, кто в Кмеве нача первее княжнтм м откуду Руская земля стала есть». Аповесць, як лічаць, складзена манахам Кіева-Пячорскага манастыра Нестарам на аснове больш ранніх крыніц. У тыя часы назвы «Русь», «Руская зямля» адносіліся да той часткі ўсходніх славян, якія жылі ў Сярэднім Падняпроўі вакол Кіева, Пераяслаўля, Чарнігава. Толькі пазней, у XIII—XIV стст. назва «Русь» паступова распаўсюдзілася на ўсіх усходніх славян.
Абавязковай крыніцай для старажытных летапісаў былі Біблія і візантыйскія хронікі. Аўтар «Аповесці» выкарыстаў мясцовыя і замежныя дакументы, шматлі-кія літаратурныя крыніцы, паданні і легенды, бо гісторыя Русі звязана з сусветнай гісторыяй і гісторыяй усяго славянства.
«Аповесць» складаецца з дзвюх няроўных па аб'ёму частак — уступнай, у якой няма абазначэння дат падзей, і ўласна летапіснай — з храналагічнымі датамі. Ва ўступе гаворыцца аб лёсе славян у далёкім міну-лым (VI—VIII стст.), рассяленні славянскіх плямёнаў з Дуная ў басейн Дняпра, Волхава, Волга-Окскага міжрэчча і іншыя тэрыторыі Усходняй Еўропы. Летапісец шукае тлумачэнне паходжання назваў асобных племянных княжанняў: палян, драўлян, дрыгавічоў, ад-значае агульнасць мовы ўсіх славян — заходніх, усходніх, паўднёвых («бе бо едмн язык словенеск»). Але паміж імі, паводле летапісу, існуе розніца геаграфічная. Тых славян, што жылі на рацэ Мараве, называюць маравамі, на Дунаі—дунайскімі славянамі, на возеры Ільмень — ільменскімі, на рэчцы Палаце — палачанамі.
Звяртаючыся да падзей далёкага мінулага, летапі-сец бярэ матэрыял са скарбніц народнай памяці — легенд і паданняў. Фальклорная аснова прасочваецца нават у царкоўнай легендзе аб наведванні і благаслаў-ленні апосталам Андрэем гары, дзе потым узнік Кіеў. Тыповай тапанімічнай легендай з'яўляецца сказанне аб заснаванні Кіева трыма братамі. Прыёмамі вуснага народнага эпасу характарызуюцца ў летапісе першыя рускія князі: Алег, Ігар, Вольга, Святаслаў.
Уласна летапісная частка «Аповесці» пачынаецца з даты 6360 год, паводле ж сучаснага летазлічэння ад нараджэння Хрыста — гэта 852 год (6360—5508=852). Далейшае выкладанне фактаў у летапісе пагадовае. Да кожнай адзінкі часу летапісец імкнуўся прывязаць усе факты, якія, на яго думку, да яе адносіліся, не заўсёды лічачыся з тым, ці адпавядала гэта сапраўд-насці. Калі ж падзея працягвалася некалькі год, то летапісец даваў яе пад якім-небудзь адным годам. Адсюль прыблізнасць датавання некаторых падзей. 3 вырашэннем пытання аб паходжанні Русі-дзяржавы звычайна звязваецца спрэчка аб паходжанні самога слова «Русь». У «Летапісе» аб гэтым гаворыцца адна-значна: руссю называліся варагі. Адсюль і назва дзяржавы — Русь. Прыналежнасць Алега і Ігара да варагаў звычайна не выклікае сумнення ў гісторыкаў.
3 цягам часу, калі летапісец пераходзіць ад апове-ду пра падзеі даўно мінулых часоў да нядаўнага мінулага, матэрыял летапісу становіцца ў большай ступені гістарычна дакладным. У сваёй працы летапі-сец кіраваўся прынцыпам сярэднявечнага гістарызму, гэта значыць, што падзеі ў сваім зводзе ён размяшчаў у храналагічнай паслядоўнасці і апісваў тыя, у гістарычную сапраўднасць якіх верыў і якія мелі важнае значэнне для ўсёй Русі, цэнтрам якой быў Кіеў.
Пачнём аповесць гэтую.
Пасля патопу тры сыны Ноя падзялілі зямлю — Сім, Хам, Яфет...
Сім жа і Хам, і Яфет, падзяліўшы зямлю і кінуўшы жэрабя, (вырашылі) не ўступаць нікому ў долю братню, і жылі кожны ў сваёй частцы. Быў адзіны народ. I калі памножыліся людзі на зямлі, яны заду-малі стварыць стоўп да нябёсаў — у дні Іактана і Фалека. I сабраліся яны на месцы поля Сенаар будаваць стоўп да нябёсаў і каля яго горад Вавілон, і будавалі стоўп больш за сорак гадоў, і не давяршылі яго. I сышоў гасподзь Бог, каб пабачыць горад і стоўп, і сказаў Гасподзь: «Вось род адзіны і народ адзіны». I змяшаў Бог народы, і раздзяліў на семдзесят і два народы, і рассеяў па ўсёй зямлі...
Ад гэтых жа сямідзесяці і двух народаў і быў народ славянскі, ад племені Яфета, норыкі, што і ёсць славяне. Калі прайшло шмат часу, селі славяне па Дунаю, дзе цяпер зямля Венгерская і Балгарская. Ад тых славянаў разышліся (славяне) па зямлі і называліся імёнамі сваімі па тых месцах, на якіх селі. Так, тыя, што прыйшлі і селі на рацэ па імені Марава і назваліся маравамі, а іншыя назваліся чэхамі. А вось яшчэ тыя ж славяне: харваты белыя і сербы, і харутаны. Калі ж валохі напалі на славян дунайскіх і селі пасярод іх і глуміліся над імі, то гэтыя славяне прыйшлі і селі на Вісле, і называліся ляхамі, а ад тых ляхаў назваліся палякі, другія ляхі — луцічы, іншыя — мазаўшане, іншыя — памаране. Таксама і гэтыя славяне прыйшлі і селі па Дняпры і назваліся паляне, а другія драўляне, бо сядзелі ў лясах, а дру-гія селі паміж Прыпяццю і Дзвіною і назваліся дрыгавічамі, іншыя селі па Дзвіне і назваліся палача-намі, ад рэчкі, якая ўпадае ў Дзвіну, па імені Палата — ад яе і  назваліся. Тыя ж славяне селі каля возера Ільменя, яны назваліся сваім іменем і пабуда-валі горад, і назвалі яго Ноўгарад. А другія селі па Дзясне і па Сейму, па Суле і назваліся севяране. I так разышоўся славянскі народ, а ад яго імені і грамата назвалася славянская.
Калі паляне жылі паасобна па гэтых гарах, быў шлях з Варагаў у Грэкі і з Грэкаў па Дняпры, а ў вярхоўях Дняпра — волак да Ловаці, і па Ловаці (можна) увайсці ў Ільмень, возера вялікае, з гэтага ж возера цячэ і ўпадае ў вялікае возера Няво, і вусце таго возера ўпадае ў мора Варажскае. I па таму мору (можна) плысці да Рыма, а ад Рыма можна прыплысці па тым жа моры да Царграда, а ад Царграда прыплысці ў Понт мора, у якое ўпадае Днепр рака. Днепр жа выцякае з Окаўскага лесу і цячэ на ноў-дзень, а Дзвіна з таго ж лесу выцякае і ідзе на поўнач, і ўпадае ў мора Варажскае. 3 таго ж лесу цячэ Волга на ўсход і ўпадае сямюдзесяццю жароламі ў мора Хваліскае. Там жа і з Русі можна плысці па Волзе ў Балгары і ў Хвалісы, і на ўсход — дайсці ў долю Сімаву, а па Дзвіне — у Варагі, з Варагаў — да Рыма, ад Рыма ж і да племені Хамава...
ПаЛяне ж жылі асобна і валодалі сваімі радамі, бо і да гэтай брацці былі паляне, і жылі яны радамі на сваіх месцах, і кожны валодаў родам сваім. I былі тры браты: аднаму імя Кій, а другому — Шчэк, а трэцяму — Харыў і сястра іх — Лыбедзь. Сядзеў Кій на гары, дзе цяпер пад'ём Барычаў, а Шчэк на гары, якая цяпер называецца Шчакавіца. А Харыў на трэцяй гары, ад яго ж і празналася Харавіца. I пабудавалі горад у імя брата свайго стнрэйшага, і далі імя яму Кіеў. Быў вакол горада лес і бор ннлікі, і лавілі там звяроў; былі мужы мудрымі і разумнымі і на.чываліся палянамі, ад іх жа паляне ў Кіеве і дагэтуль.
Некаторыя, што не ведаюць, гавораць, быццам Кій быў перавозчыкам, быў бо тады ля Кіева перавоз з таго боку Дняпра, адсюль і гаворыцца: «На перавоз на Кіеў». Калі б Кій быў перавозчыкам, то не хадзіў бы да Царграда, аднак Кій княжыў у родзе сваім, і хадзіў ён да цара, як гавораць, ён меў ад цара вялікі гонар, ад таго цара, пры якім прыходзіў. Калі ж ён вяртаўся, то надышоў да Дуная, упадабаў месца і хацеў сесці з родам сваім, але тыя, што жылі тут паблізу, не далі нму, так і дагэтуль называюць дунайцы гарадзішча Кіяноц. Кій жа, калі прыйшоў у свій горад Юеў, тут і памёр, і брат яго Шчэк, і Харыў, і сястра іх Лыбедзь тут памерлі. Пасля гэтых братоў нашчадкі іх пачалі трымаць княжанне ў палянаў, а ў драўлянаў сваё (княжанне), а дрыгавічы — сваё, а славяне сваё, у Ноўгарадзе, а другое на Палаце, дзе палачане. Ад іх жа крывічы, што сядзяць у вярхоўях Дзвіны, і ў вярхоўях Дняпра, дзе стаіць іх горад Смаленск — вось там сядзяць крывічы. Таксама і севяране ад іх. На Белым возеры сядзіць весь, а на Растоўскім возеры меры, а на Клешчыне возеры таксама меры. А па рацэ Ацэ, там, дзе яна ўпадае ў Волгу, мурамы — свой народ, і чарамісы — свой народ, мардва — свой народ. Вось бо толькі славянскі народ на Русі: паляне, драўляне, наўгародцы, палача-не, дрыгавічы, севяране, бужане, бо сядзяць па Бугу, а потым сталі (звацца) валынянамі. А вось іншыя народы, якія даюць даніну Русі: чудзь, меры, весь, мурамы, чарамісы, мардва, перм, пячэры, ям, літва, зіміголы, корсь, наровы, лівы,— гэтыя маюць свой народ, ад калена Афетавага і жывуць у паўночных краінах. Славяне, як мы гаварылі, жылі на Дунаі, прыйшлі ад Скіфаў, гэта значыць, ад хазараў, так званыя балгары, і селі на Дунаі, і сталі гвалтаваць славян. Затым прыйшлі ўгры белыя і спадкавалі зямлю славянскую. Гэтыя ўгры з'явіліся пры цары Іракліі, які хадзіў на Хаздроя, персідскага цара. У тыя часы былі і обры, што хадзілі на цара Іраклія і ледзь яго не захапілі. Гэтыя ж обры ваявалі супраць славян і далучылі дулебаў, таксама славян, і гвалт тварылі жанчынам дулебскім: калі патрэбна было куды паехаць обрыну, то не дазваляў запрэгчы каня ці вала, але загадваў запрэгчы ў воз трох, чатырох ці пяць жанчын і везці обрына, і так мучылі дулебаў. Былі бо обры вялікія целам і гордыя розумам, і Бог знішчыў іх, вымерлі ўсе, і не засталося ніводнага обрына. I ёсць прымаўка на Русі і дагэтуль: «Пагіну-лі як обры»,— няма іх ні племені, ні нашчадкаў. Пасля гэтых прыйшлі печанегі, пасля ішлі ўгры чор-ныя каля Кіева, але гэта пасля — пры Алегу.
Паляне ж, што жылі асобна, як мы ўжо гаварылі, былі з славянскага роду, і назваліся палянамі, а драўляне — таксама ад славянаў, і назваліся драўляна-мі, радзімічы і вяцічы — ад ляхаў. Былі ў ляхаў два браты — адзін Радзім, а другі Вятка. I, прыйшоўшы, селі яны: Радзім на  рацэ Сож, ад яго і назваліся радзімічы, а Вятка сеў з сваім родам на Ацэ, ад яго назваліся вяцічы. I жылі ў міры паляне, і драўляне, і севяране, і радзімічы, і вяцічы, і харваты. Дулебы тады жылі па Бугу, дзе цяпер валыняне, а ўлічы і ціверцы сядзелі па (другому) Бугу і па Дняпры, сядзелі яны таксама паблізу Дуная. I было іх вельмі багата, бо сядзелі яны па Бугу і па Дняпру аж да мора, і ёсць гарады іх дагэтуль. Праз тое назвалі іх грэкі «Вялікая Скіфія». (Усе плямёны) мелі бо звычаі свае і законы бацькоў сваіх, і паданні, кожны — свой нораў. Паляне бо маюць звычай бацькоў сваіх рахма-ны і ціхі, сарамлівасць да нявестак сваіх і сясцёр, да мацярок і да бацькоў сваіх, перад свекрывямі і да дзевераў вялікую сарамлівасць маюць, маюць і шлюбны звычай: не ідзе зяць за нявестаю, але пры-водзяць яе вечарам, а ў наступны дзень прыносяць за яе хто што дасць. А драўляне жылі звярыным звычаем, як скаціна, забівалі адзін другога, елі ўсё нячыстае, і шлюбу ў іх не бывала, але ўмыкалі дзеўчын каля вады. I радзімічы, і вяцічы, і севяране адзін звычай мелі, жылі ў лесе, як усялякі звер, елі ўсё нячыстае, і брыдкаслоўе ў іх было перад бацькамі і нявесткамі, і шлюбаў не было ў іх, але ігрышчы паміж весямі ладзілі, сходзіліся на ігрышчы, на скокі і на ўсялякія д'ябальскія песні, і тут умыкалі жонак сабе, з кім хто згаворыцца, мелі ж па дзве і па тры жонкі. А калі хто паміраў, тварылі трызну над ім, а затым рабілі вялікую калоду і ўскладалі яго на калоду, спальвалі мерцвяка, а потым, сабраўшы косці, укладвалі ў малы сасуд і ставілі на слупах пры дарогах, што робяць вяцічы і цяпер. Гэтага ж звычаю трымаліся крывічы і іншыя паганыя, што не ведаюць закону Божага, а самі сабе ўстанаўляюць закон... У лета 6370 (862). Выгналі варагаў за мора, і не далі ім даніны, і пачалі самі сабою валодаць, і не было сярод іх праўды, і паўстаў род на род, і былі паміж імі ўсобіцы, і пачалі ваяваць самі супраць сябе. I сказалі самім сабе: «Пашукаем сабе князя, які б валодаў намі і судзіў па праву». I пайшлі за мора да варагаў, да русі. Тыя бо варагі называюцца русь, як другія называліся шведы, іншыя ж нарманы, анг-лы, готы, так вось і гэтыя. Сказалі русі чудзь, славяне, крывічы і вссь: «Зямля наша вялікая і багагая, а парадку ў ёй няма. Прыходзьце княжыць і валодаць намі».   I   выбраліся   трое  братоў  са   сваімі   родамі, і ўзялі з сабою ўсю русь, і прыйшлі. Старэйшы, Рурык, сеў у Ноўгарадзе, а другі, Сінеус, на Белым возеры, а трэці — у Ізборску, Трувор. I ад тых варагаў назвалася Руская зямля. Наўгародцы, тыя людзі, што ад варажскага роду, раней былі славянамі. Праз два гады памерлі Сінеус і яго брат Трувор. I прыняў уладу Рурык і пачаў раздаваць мужам сваім гарады: гэтаму Полацк, гэтаму Растоў, іншаму Белавозера. I па тых гарадах варагі — прышлыя, а першае насельніцтва ў Ноўгарадзе — славене, у Полацку — крывічы, у Растове — меры, у Белым возеры — весь, у Мураме — мурамы, і ўсімі тымі валодаў Рурык. I было ў яго два мужы, не з яго племені, але баяры, і адпрасіліся яны ў Царград з родам сваім. I пайшлі па Дняпры, і калі плылі, то ўбачылі на гары гарадок. I, дапытваючыся (мясцовых жыхароў), спыталі: «Чый гэта гарадок?» Яны ж адказалі: «Былі тры браты, Кій, Шчэк і Харыў, якія пабудавалі гэты гарадок і згінулі, і мы тут сядзім, род іх, плацім даніну хазарам», Аскольд жа і Дзір засталіся ў гэтым горадзе, сабралі многіх варагаў і пачалі валодаць Палянскаю зямлёю. Рурык жа княжыў у Ноўгарадзе...
У лета 6387 (879). Памёр Рурык, перадаўшы кня-жанне сваё Алегу, што быў з яго роду, аддаў на рукі яму сына свайго Ігара, бо той быў яшчэ вельмі малы...
* У лета 6390 (882). Выступіў (у паход) Алег, узяўшы многа воінаў: варагаў, чудзь, славені, меры, весь, крывічоў і прыйшоў да Смаленска з крывічамі, і ўзяў горад, і пасадзіў мужоў сваіх. Адтуль пайшоў уніз і ўзяў Любеч і пасадзіў мужоў сваіх. I прыйшоў да гор кіеўскіх, і даведаўся Алег, што тут княжаць Аскольд і Дзір. I схаваў воінаў у ладдзях, а другіх пакінуў ззаду, а сам пайшоў, несучы дзіця — Ігара. I падплыў да Угорскай гары, і паслаў да Аскольда і Дзіра, гаворачы, што: «Мы — госці, ідзём да Грэкаў ад Алега і ад княжыча Ігара. Прыйдзіце да нас, да родзічаў сваіх». Калі Аскольд і Дзір прыйшлі, усе астатнія воіны выскачылі з ладдзей, і сказаў Алег Аскольду і Дзіру: «Вы — не князі і не княжацкага роду, але я княжацкага роду», а калі вынеслі Ігара: «А гэта — сын Рурыка». I забілі Аскольда і Дзіра, і занеслі на гару, і пахавалі іх на гары, якая цяпер называецца Угорскаю, дзе цяпер Ольмін двор — на той магіле Ольма паставіў царкву святога Міколы, а Дзірава магіла — за (царкваю) святой Ірыны. I сеў Алег княжыць у Кіеве, і сказаў Алег: «(Ён) будзе маці гарадам рускім...

УСХОДНІЯ АЎТАРЫ АБ СЛАВЯНАХ I РУСАХ IX ст.

(Пераклад з рускай мовы Г. Штыхава.)

ЗВЕСТКІ АБ СЛАВЯНАХ 3 ТВОРА ГАРДЗІЗІ
Краіна славян роўная, тут шмат дрэў, і яны жывуць у большасці сярод дрэваў. Рыса ў іх няма, і няма засеяных палёў. Ёсць у іх хаціны, якія пабудаваны з дрэва. Шмат там мёду... разводзяць яны свіней... Калі памірае ў іх які-небудзь чалавек, яго спальваюць... на другі дзень прыходзяць на гэта месца, збіраюць яго попел, кладуць яго ў мяшок і пакідаюць на вяршыне пагорка. Калі пройдзе год пасля смерці, рыхтуюць шмат мёду, збіраецца ўся сям'я пакойніка на гэтым пагорку, п'юць мёд (хмельны) і ўспамінаюць яго. Яны шануюць быка, і большая частка іх пасеваў з проса... Зброя, якой яны ваююць,— дроцікі, шчыты, стрэлы і дзіды... У іх шмат рабоў. Калі схопяць злодзея, забіраюць яго маёмасць, а яго самога затым пасылаюць на акраіну краіны і там караюць...
Сборник документов по истории СССР. Ч. 1. М., 1970. С. 43.

АБ РУСАХ-ВАРАГАХ 3 АПОВЕДА МУХТАРА ІБН-ТАХІРА АЛ МУКАДАСІ
Што датычыць русаў, дык яны жывуць на востраве нездаровым, акружаным возерам. I гэта крэпасць, якая абараняе іх ад нападаў. Агульная колькасць іх дасягае 100 000 чалавек. I няма ў іх раллі і жывёлы. Краіна іх мяжуе з краінай славян, і яны нападаюць на апошніх, рабуюць іх дабро, захопліваюць у палон. Гавораць, што калі народзіцца ў каго-небудзь з іх дзіцё мужчынскага полу, дык кладуць на яго меч і гавораць яму: «Няма ў цябе нічога іншага, акрамя таго, што прыдбаеш мячом». У іх ёсць цар. Калі ён вырашае справу паміж двума праціўнікамі, і яго рашэнне не задавальняе, дык ён гаворыць: «Няхай справу вырашаюць вашы мячы». Той, у каго меч больш востры, перамагае.

Там жа. С. 46.

3 АПОВЕДА АЛ-ІДРЫСІ
«...Русаў тры групы. Адна група іх называецца рус, і цар іх жыве ў горадзе Куйаба. Другая група іх завецца ас-Славійа, і цар іх у горадзе Славе, і гэты горад на вяршыні гары. Трэцяя група называецца ал-Арсанійа, і цар іх знаходзіцца ў горадзе Арсе».
Древнерусское государство и его международное значенне. М., 1965. С. 413.
КАМЕНТАРЫЙ
Усходнія аўтары надаюць розны сэнс тэрмінам «славяне» і «русы». «Русы» ў IX ст.— гэта ваенна-гандлёвыя дружыны скандынаваў (варагаў). «Славя-не» — земляробчы народ, які мае свае гарады, структуру ўлады. Славяне ўступаюць «русам» у ваенных адносінах, але не ў сацыяльным развіцці. Гаворка ідзе ў першую чаргу аб славянах, якія жывуць у Сярэднім Падняпроўі, дзе размяшчаецца Кіеў (Куйаба). «Русы» аселі ў зямлі «славян». Іх цэнтрамі становяцца буйныя славянскія гарады спачатку Ноўгарад, а затым — Кіеў. Месцазнаходжанне трэцяга цэнтра Арса застаецца невядомым. Не выключана, што ён мог быць на тэрыторыі Беларусі. Паняцце «русы» паступова замяняе сабой паняцце «славяне». У сярэдзіне X ст. «краі-на русаў» ужо супадае, верагодна, з «Рускай зямлёй» у вузкім сэнсе (Сярэдняе Падняпроўе). Даныя ўсходніх крыніц аб русах не супярэчаць звесткам «Аповесці аб мінулых часах» і іншых крыніц.
Літаратура: Шинаков Е. А. Русы IX — середины X в. // Культура и история средневековой Руси: Тезисы конференции. М., 1987.
